[image: image1.wmf]
«Сценарий мероприятия»


[image: image2.emf]0501001квВостокЗападСевер


Ралǽудтǽй нǽбǽл фǽззǽг.

Рǽвдауǽндонǽ «Карапуз»

Разамонǽг: Кǽркусти Геуǽрги.

г.Дигорǽ
Уǽ бонтǽ хуарз, нǽ зинаргъ сабитǽ, уарзон ниййергутǽ! Аци бон нǽ рǽвдауǽндонǽ бǽрǽг кǽнуй фǽззǽги бǽрǽгбон. Уой фǽдбǽл нǽ сабитǽ бацǽттǽ кодтонцǽ сǽхе конд хузтǽ фǽззигон тематикǽбǽл, кǽцити фǽууинǽн ес холи. Фǽззǽг ǽй анзǽн йǽ рǽсугъддǽр афǽнттǽй еу.  Еу ǽма дууǽ рǽнгъи ин нǽ балǽвар кодтонцǽ ǽгас дуйней финсгутǽ, йǽ ǽнǽбǽрцǽ рǽсугъддзинадǽ ин ǽргом кодтонцǽ сǽ ǽмдзǽвгити, сагъǽсти. Байгъосǽн мах дǽр нǽ сабитǽ нин ци бацǽттǽ кодтонцǽ фǽззǽги номбǽл уомǽ. 

Фǽззǽг

Æхсǽлы ǽзгъǽлы,

Лǽджирттǽг фǽбур…

Мигъ бады цǽгаты,-

Нǽ йǽ тавы хур…

Æркарстам, ǽрластам 

Нǽ хортǽ, нǽ хос…

Чи кусы йǽ мусы,

Чи ’лвыны йǽ фос…

Хор бирǽ, фос бирǽ

Хуыцауы фǽрцы…

Нǽ хохбǽсты бǽркад,

Цы диссаг дǽ, цы! 

Байрайай, бǽркадджын

Бурзачъе фǽззǽг!

У нын де ’рцыд адджын, 

Цардыхос хǽссǽг.

Ракǽ-ма дǽ рǽттǽ,

Равдис-ма дǽхи:

Махǽн дǽм лǽвǽрттǽн

Ацы аз та ц  и?


Кǽд ǽрцǽуй фǽззǽг, ка мин зǽгъдзǽй?

- Бон ку фǽццубур уй, адǽм сǽ тиллǽг ку бафснайунцǽ ǽма бǽлǽстǽ ку  ’рбǽгънǽг унцǽ еуǽд. 

Еу бацеу-бацеу уин ку ракǽнинǽ цумай базондзяйтǽ:

Æнцǽ тумбул, сурх сǽ ростǽ,

Донгун хурфǽ, ǽнǽ гъостǽ.

Æнǽ донǽй нǽ бухсунцǽ,

Тǽвдǽ бони ирǽзунцǽ.                                                 (халсартǽ)


Куд зонетǽ уотемǽй, фǽззǽгǽн йǽ тǽккǽ астǽу ку ралǽууй, уǽд не ’гас республикǽ дǽр фǽббǽрǽг кǽнуй нǽ ирон ǽвзаг ǽма литератури бундорǽвǽрǽг Хетǽкгати Къостай игурǽн бон.


Къостайǽн бантǽстǽй не ’гасей зǽрдитǽмǽ дǽр над ’ссерун,  ци кǽстǽр фǽлтǽрмǽ, ци хестǽр. Адтǽй дǽсни финсǽг, зундгонд нивгǽнǽг. Абони уǽнгǽ дǽр ма Къостай финст ǽмдзǽвгитǽ ǽнцǽ тǽккǽ уарзондǽр ǽма ǽнцондǽр лǽдǽрǽн, хǽстǽгдǽр зǽрдǽмǽ, уомǽн ǽма Къоста адтǽй хумǽтǽг ирон лǽг, берǽ уарзта адǽми ма син лǽвар кодта йǽ рǽсугъд меддуйней сагъǽстǽ.


Къостай ǽмдзǽвгитǽ кǽсгǽй зǽгъǽн ес, ǽма финст ǽрцудǽнцǽ цума нури рǽстǽги, ǽнцǽ хъǽбǽр актуалон, уомǽн ǽма мин ǽнзти размǽ уидта.


Фǽндуй мǽ фарста радтун нǽ сабитǽмǽ:

- Кǽци уи цума зǽгъдзǽй Къоста кадтǽй, цǽмǽй зундгонд адтǽй уой?


-Адтǽй финсǽг, хузǽгǽнǽг.

- Ци хундтǽнцǽ йǽ мадǽ ма йǽ фидǽ?


- Йǽ мадǽ хундтǽй Маро (Мария), йǽ фидǽ ба - Леуан. 
-Ка мин зǽгъдзǽй, мадта игургǽ ба кǽми ракодта?

- Нари гъǽуи.

Устур лǽхъуǽнтǽ ма кизгудтǽ рауотǽ!


Аци бон нǽ рвдауǽн дони сувǽллǽнттǽ бацǽттǽ кодтонцǽ Къостай ǽмдзǽвгитǽй еу къуар. Къостай рǽстǽги адǽм финсун дǽр ǽма кǽсун дǽр нǽ зудтонǽ, нǽ син адтǽй уǽхǽн равгитǽ, ǽма син Къоста адтǽй устур нифс.

Нифс - уотǽ хуннуй Къостай ǽмдзǽвгǽ кǽций нин радзордзǽнцǽ нǽ сувǽллǽнттǽ:

-Тызмǽгǽй мǽм ма кǽс 

Мǽ фыды зǽронд

Дǽ зǽрдǽмǽ ма хǽсс

Мǽ зǽрдǽйы конд! 

-Йǽ фыды фǽндийаг 

Кǽм вǽййы фырт дǽр?

Лǽппуйǽ рǽдийаг

Нǽ вǽййы ǽвзǽр!

-Дǽ номыл, дǽ кадыл

Нǽ барын мǽхи,-

Ныууадз мǽ мǽ адыл,-

Фǽндон хорз кǽм и?!

-Æз топпǽй нǽ хъазын,

Æз барǽг нǽ дǽн,

Æхсаргард ысласын

Мǽбон нǽу мǽнǽн.

-Фǽхудǽнт мыл хъалтǽ

Ды се ’мбал нǽ дǽ!

Мǽ гутон, мǽ галтǽ-

Мǽнǽн дǽр цǽттǽ!

-Мǽ гутон, мǽ галтǽ

Мǽ фǽндыр, мǽ зонд,

Мǽ кадǽг мǽ зарǽг

Мǽ цард хоры конд.

-Нǽ дзыллǽйы зǽрдǽ

Мǽ хуымгǽнды хай.

Нǽ бǽсты сагъǽстǽ-

Мǽ фǽззыгон най.

-Дзаг хорǽй - мǽ хордон

Бǽркадджын мǽ зǽхх.

Хǽдтулгǽ мǽ уǽрдон

Мǽ фǽндаг уǽрǽх.

-Мǽгуырǽй мын ма тǽрс.

Мǽ фыды зǽронд,-

Дǽ зǽрдǽмǽ ма хǽсс

Мǽ зǽрдǽйы конд!


Къоста финста цǽрǽгойтǽбǽл дǽр, ма байгъосǽн зармǽ дǽр ма ǽмдзǽвгǽмǽ дǽр.        (зар)

- О, уасǽг, уасǽг,

сызгъǽрин къоппа!

О уасǽг, уасǽг

сырх зǽлдаг боцъо!

-Куыд раджы фестыс, 

куыд хъǽрǽй зарыс?-

Нǽ буц лǽппуйы 

хуыссын нǽ уадзыс.  

*Дзывылдар*

-Æнгуылдар – дзывылдар, 

Кǽм хǽтыс зымǽг?

Цы бǽстǽ, цы хǽхтǽ

Фǽтǽхыс уынǽг?

- Кǽм рǽзынц, кǽм цǽрынц

Дǽ хотǽ, дǽ мад? 

Тǽхуды, тǽхуды,

Кǽмǽн ис дǽ цард!

*Фыдуаг*

-О цъиусур

Ма мǽм дзур!

О рувас,

Ма мǽм уас!

Хуысгǽ ма кǽнын.

-О цǽргǽс,

Ма мǽм кǽс!

-О тǽрхъус, 

Ма мǽм хъус!

Кǽрдзыныл кǽуын!


Къоста усур тох кодта, цǽмǽй йǽ алфамбулай кǽстǽр фǽлтǽр фулдǽр зононцǽ, ахур кǽнонцǽ, сǽ ахури равгитǽ цǽмǽй хуǽздǽр уонцǽ, уобǽл, ма ǽвǽдзи еци катайти ниффинста ǽмдзǽвгǽ «Скъолайы лǽппу» дǽр, кǽцимǽ табуафси байгъосǽн:

- Кǽй фырт дǽ?

Толайы

Кǽм уыдтǽ?

Скъолайы.

Алы бон дǽр дзы вǽййын.

Фǽкǽсын 

А – бе - тǽ, 

Фǽфыссын

Бе- ве - тǽ

Ахуыр кǽнынмǽ бǽллын. 

(Устур лǽхъуǽн, кизгǽ рауо)


Къостай финст ǽмдзǽвгитǽ кǽддǽриддǽр тавтонцǽ адǽймаги зǽрдǽ, адǽймаг сǽмǽ игъуста хъǽбǽр ǽхсизгонǽй, ма уой фǽдбǽл йǽ берǽ ǽмдзǽвгитǽбǽл финст ǽрцудǽй зǽлтǽ, кǽцитǽй рауадǽй зартǽ. Табуафси еу расугъд зармǽ байгъосǽн мах дǽр.

Ǽрра фыййау

Раджы хохы цъуппǽй касти

Иу ǽрра фыййау.

Мигъ ǽнгом йǽ быны бадти,

Урс цагъд къуымбилау.

Бахъазыд дын ǽм йǽ зǽрдǽ, -

Тǽккǽ былгǽрон,

Дурыл авǽрдта йǽ къǽхтǽ:

«Агǽпп ǽм кǽнон,-

Загъта,-фос уал ам мǽ сǽрмǽ

Хизǽд уǽзǽгыл,

Ǽз фǽхуысдзынǽн изǽрмǽ

Уыцы бǽмбǽгыл…»

Дардыл йе уǽнгтǽ фǽхаста, -

Гъоп! - зǽгъгǽ, йǽхи

Пуртийы зыввытт фǽласта…

Лǽг ныххǽррǽгъ и!


Къоста йе ’мдзǽвгитǽй адǽмǽн амундта зунд, рǽсугъд надбǽл сǽ аразта, адǽми баста кǽрǽдзебǽл, йе сфǽлдистадǽ адтǽй рǽсугъд, ǽнǽбǽрцǽ, дзорун ибǽл берǽ ǽнгъезуй, фал уой бǽсти байгъосǽн иннǽ ǽмдзǽвгǽмǽ дǽр.

Балцы зарǽг

Цǽйут, ǽфсымǽртау

Раттǽм нǽ къухтǽ

Абон кǽрǽдзимǽ,

Иры лǽппутǽ!..

Скǽнǽм нǽ тырыса 

Дзыллǽйы номǽй.

Рухсмǽ ǽнǽзивǽг 

Цомут ǽнгомǽй!..

Рǽстдзинад уарзынǽй

Скǽнǽм нǽ фǽндаг…

Гъе-мардзǽ, магуса!

Фесǽф, нǽуǽндаг!..

Къостай ǽмдзǽвгитǽй бабǽй еу рǽсугъд зар ракǽнǽн:

*Инал*

Нанайы зǽрдǽ ой

Иналǽй райы ой

Нана Иналы  дзǽбǽх фǽнайы

Дзǽбǽх фǽнайы ой    

Уый сапон уарзы ой

Нǽ дзы фǽтǽрсы ой

Ǽрбакǽсут ма йǽхи куыд ǽхсы

Йǽхи куыд ǽхсы ой

Нанайы зǽрдǽ ой

Иналǽй райы ой

Нана Иналы дзǽбǽх фǽнайы

Дзǽбǽх фǽнайы ой.


Не ’гас дǽр ǽй зонǽн уой, ǽма фǽззǽгǽн йǽ кǽрони не ’гас Иристон дǽр  фǽббǽрǽг кǽнуй нǽ тǽккǽ кадгиндǽр Геуǽргобай бǽрǽгбон. Мǽнǽ тагъд уодзǽнцǽ йǽ бонтǽ , ма нин не ’гасемǽн дǽр хуарз агъаз гǽнǽг уǽд, мах ба ин кǽддǽриддǽр йǽ ном ерун нǽ бон куд уа, уотǽ. Уасгерги уотǽ кадгин адтǽй нǽ фидтǽлтǽмǽ, ǽма анзǽн ǽ еуǽндǽсǽймаг мǽйи исхудтонцǽ Геуǽргобай мǽйǽ.


Ка мин зǽгъдзǽй, Геуǽргобай кувд ци нисан кǽнуй, кǽд ǽй фǽббǽрǽг кǽнунцǽ, уой?

- Бǽрǽг ǽй кодтонцǽ фǽззǽги, адǽм сǽ тиллǽг ку исесионцǽ, ма сǽхе ку бацǽттǽ кǽнионцǽ даргъ зумǽгмǽ, гъеуǽд, искǽнионцǽ кувд, ма баковионцǽ, арфǽ кодтонцǽ бǽркадгун анзǽн.


Раги Геуǽргобай бǽрǽгбон ку бǽрǽг кодтонцǽ, уǽд хъǽбǽр фǽззарионцǽ, фǽккафионцǽ, ма мах дǽр еу рǽсугъд кафтмǽ бакǽсǽн.

*КАФТ*


Арфǽ уин кǽнǽн уе ’гасемǽн дǽр. Алке анз дǽр уи бǽркадгун ǽма игъǽлдзǽг уǽд.
__________________________________________

